
6ad jakkodak.

s k it ta r d a k k e s T iio t ta .

Hanesvuotta ja skittarđakkes- 
vuotta læba dego guokta iassa 
oibmu ællemgæino alde. Olmus 
berre nuft vagjolet, atte son i 
guoska goabbage lassai. Ooabba- 
sagak billestæva olbmu oasalas- 
vuođa, vaiko dat mai davja satta 
nuf'tge læt. atte dat hanes ohnus 
ja  dat skittardakkes oimusjecage 
æva obbanassi aicage dam.

Hanes olmus fal dusse coag- 
ga đavvera. Davver læ su ibmel, 
man ala son luotta, ja  masa son 
oaffarusša buok. Son i raske bor- 
rat, i jukkat ige baljo bivtastet 
ječas ja  manaides. I sust ligo 
vaivašid væketei^ja oappasid guo- 
sotet. Son šadda vaibmolađes- 
mcettom ja menđo uccan arvas. 
Su birra šadđa bačca aibmo, gost 
i mikkege oiies oasalašvuođaid 
boađe aiggai. Oibmuk æi liko 
sudnji. Usteblašvuotta gaidda su 
lutte erit. Æilem bæivadak nok- 
ka su iutte. Ja go loappa boat- 
ta, de nokka dasa buok. Son i 
oajo maidege mieldes havddai. 
Sudnji sattek celkkujuvvut duok 
duotta sanek: „Don jalla, odna i- 
ja  gaibbeduvvu du siello dust, 
gæsa dal galgga gullat dat, maid 
clon læk cokkim?"

Son læ ađđam mendo alla 
hadde davveres oudast.

Mutto maidai skittardakkes- 
vuotta læ hæjos dappe. Manga 
olbmu likko læ datge cuvkkim. 
Dat gutte skittardakkes ællema 
ælla, son læ hæjos dallodoalle. 
Daggar æilem mapest boatta hæt-

te. Mi læp buokak lokkam, moft 
dat manai daina lappum barnin. 
Skittardakkes oibmu harrai heiv- 
ve ciuot boares Sami dajatus: 
„Borra ciego spidne ja  nælggo cie- 
go bæna.“ Dat gutte ælla bag- 
jelmæralaš ællem go varre læ, de 
sust i bace mikkege hæjob aigiđi. 
Skittardakkesvuotta læ dolvvom 
manga olbmu hævvanæbmai ja  
betolašvutti.

Go sist i iæk šat læmaš mik- 
ke'ge duokkenæsek, de læk si ad- 
nam betolašvuođa ja  adnam ob- 
mudaga, mi sin duokkai læi os- 
kelduvvum. Die læ læmaš ašše 
dasa, atte nu manga ammatolbma 
læk massam gudnesek ja šadđam 
laga vuollai.

Nuft oaicinep mi, man dar- 
bašlaš ciat læ olbnuii, atte son i 
borjast goabbage lassa ala.

Battot ænibo valgga-sajid!
Dam jage, goas forfaldaiguim 

stemmim læ -sagga vaddasæbbo 
go ouddai, clannego laka dal bigja 
čavgab merid sikke forfaida raka- 
dæbmai ja  si'va dokketæbmai, gal- 
gašegje olbmuk gaibbeclet gieida- 
stivrijegjin, atte valgga i dollu- 
juvvuši clušše ovta sajest', mutto 
manga sajest, nuftgo ouddamærka 
ciiti Buolbmagest læ mærreciuvvum.

Stemmim-littiđ (urnaid) oag- 
go gieldda nuvta, go ciatto justits- 
departementast, Ivristiania. Dat- 
tot farga!

Muorje-coaggem.
Mi aiggop dast muitotet atte 

muorje-čoaggem satta manga sa- 
jest šadclat veliaš sisaboatton. 
Dat i berr# vajaldattujuwut. Mut- 
to coagget fal murjid ja  luobma-

nid buttes muorra-littidi, vai đak 
mannek buorre galvvon.

Kepvuonast
læk dal gieskad læmaš muttom 
oiggorika inšeniørak gæcadæmen 
væikke-šærpaid.( Mnittaluvvn atte 
si likojegje daidi burist. Særpak 
gulle muttom ruoŧalaš ruttasærv- 
vai, ja  dat vuovdaši go fal oaste 
boađaši.

Ruošsa Ham m erfestast 
læ clal joksege halbbe. Muitta- 
luvvu, atte ciat valdda clušše 2 
viego štuora-saidid jaffo-vikkui.

Bæraiin,
mak gavchlujek jokka-guiskin, læ 
hui buorre haclcle. Gollecæpek 
ostek claicl gilvost.

Boat-te jage
šadda olmušlogo valddem dabe 
Norgast.

Addaldak.
N. Pavelsen Dænost čali dast 

đalvveg ja  arvvali vuojgatet go- 
nagasa lusa airrasid, mak galgge 
ouddandoallat, atte kristalašvuođa 
oapatæmest Sami manai skuvlast 
berre aclnujuvvut æmbo ædnegiel- 
la go dal.

Gieskad oa^oimek mi bræva, 
man siste læi 20 kruvna. Aclde 
læ muttpm Daöa Mada-Norgast. 
Son čalla, atte dat 20 kruvna 
galgga adnujuvvut lassen jottem- 
ruttan daidi airrasidi, guđek vuol- 
gatuvvuček gonagasa lusa. Adcle 
læ okta duotta Same usteb, mutto 
son bivdda, atte su namma i na- 
matuvvu, dannego son i dato ,,gu- 
rot gietta galgga diettet, maid 
olgiš gietta dakka.“

Dat 20 kruvna læ min đuok- 
ken ja addujuvvujek jottemruttan 
go maŧke šadcla. Mi gitep dag- 
go bokte saddejægje.

Droim ig Helemi
ja  rambbe bardne.

Go Italia dronnig læi vaga- 
šæmen Brindisi čuovgga-toarna 
lakkasin, de oini son muttom uc- 
ca rambbe barnaš, gutte illa guv- 
tin sobin bæsai ouddan. Dronnig 
sardnogođi daina duonain. I bar- 
naš diettam, atte dat læi dronnig. 
Son dagj a atte son duođai savaši 
ječas jabmet, go ællem i læk sud- 
nji æra go gikse.

Barne dorvotes sanek njuora- 
smatte drouniga. Bardne muitta- 
li, atte son læi okto ačes lutte. 
Æclne læi moadde bæive gæčest 
guođđelam sicla ja  garggeđam erit 
muttom rakistegjin. B),ronnig lop- 
pecli adnet fuola dam rambbe bar- 
ne oudast, oaggot suđnji clalka- 
stægje ja  buoreb divšo. Btambbe 
barnaš šaddai cælkkemættom illoi 
ja  cammastaddai čiero čalme hæi- 
tekætta dam amas nisson gieđa. 
Giti su dai čabbasemus saniguim, 
rnak juo gavđnujek italialaš gielast.

Moadde bæive mai] rj el vuol- 
gatuvTui' bardne Roma gavpugi. 
Acče suovai. Dobbe đalkoda su 
muttom bæggalmas doaktar, ja 
gcsi bæivalajat oappaladda dron- 
nig đam rambbe barne.

Italia dromiig læ hui buorre- 
daklce olmuš.

Noaigos guossemallasak.
Muttom apparas rigges olmai 

Spaniast doalai gieskad sŧuora 
guosšemallasid šloattases. GJo son 
læi õokkamen gusiclesguim bæv- 
clest, đe balkkestuvvui glasaraige 
dollaluođđa (bombe) vieso sisa. 
Dat sörbmimluođđa šuvai ja  gač- 
čai bævđe ala. Ja de bavketi, 
lokta aibmoi, bævdđe moallon, ja  
ised, æmed, nieidda ja  golbma 
guose sorbmijuvvujegje. Varotnv- 
vu, atte soames ised politikalaš 
vasalagain dam clagai.

Boaco-Sanvek
Jemtlandast Ruotarikast masse 
dam giđa ollo boccuid. Ollo al- 
clok jabme nælggai.

Kinesalagak
borrek bædnag- ja  gatobiergo.

Njæljačak.
Muttom læska-nisson Tuiskarikast 
riegadatti gieskad njællja mana.

Yuittikgo don?
Præmieobligasonast læi gæssem- 

bæivve las  juli. Dast vuollelist nama- 
tuvvum obligašonai ala gacce daggar 
vuoiŧok:
Ser.nr. 3656, obl.nr. 83, vuoitto 15000

— 7378 — 60 —- 5000
— 6297 — 32 - 1000
— 2939 — 71 — 1000

27 — 12 — 500
785 — 61 — 500

— 1936 — 33 — 500
— 2621 — 71 — 500
— 2693 — 78 — 500
— 4899 — 1 - -  500
— 5742 — 97 — 500
— 6285 — 69 — 500
— 6459 — 88 — 500
— 7069 — 66 . — • 500
— 174 — 87 — 100
— 357 — 86 100

585 ■ —  93 — 100
— 1653 - -  4 — 100
— 1869 — 94 — 100
— 1871 — 41 — 100
— 2062 - -  52 — 100
— 2358 — 61 — 100
— 2589 — 17 — 100
— 2877 — 37 — 100
— 3043 — 4 — 100
— 3234 — 44 — 100
— 3940 — 37 — 100
— 3966 — 18 — 100
— 4291 — 24 — 100
__ 4345  — 77 — 100
— 5316 - -  27 — 100
— 5387 — 56 — 100
— 6350 — 94 — 100
— 6520 — 21 — 100

Ruoktot lonestuvvujek (amortise-
rijuvvujek) .đak seriak: 1526, 2633,
2887, 2941, 3222, 3262, 3626, 8327,
6043 ja 6807.

Matti Aikio.
Dat kommisona rni arvval, gæicli gir- 
jecalliđi stipendiak galggek jukkujuv- 
vut, arvval atte Matti Aikio be'rre oag- 
gõt štipenđia, 500 kruvna.

Targai gavpugest
hek ollo Ruoša barggek. Dak læk dal 
dobbe rakadam Ruoša barggisærve.

Damppa-jottem.
Min aige fidna đamppa gosi juok- 

ke ucca vuonacest. Ja ænaš olbrnuk 
læk jottam daiupa mielde. Mutto guk- 
ka læk olbinuk jurdašam ja barggam, 
ouddalgo oggu lievdde-mašina skipaicl 
jođetet.

Mi aiggop dast oanekagat muit- 
talet dam mavsolaš hutkam birra.

Njællja čuođe jage clast ouđđal 
gæččali muttom spanialaš oaggot lievd- 
demašina skipa ouddan döalvvot. Maip 
i]el su læk mangas đäm ala barggam, 
mutto æska 1807 likkostuvai dat. Dat 
olmai, gutte dam hutkai ollaset, læi 
ameriKanalaš Robert Fulton. Son 
šaddai marjqel damppaskipai hutken.

Son bijai đamppa-mašina muttom 
skipai, mi læi 30 allan gukku ja 5 al- 
lan govdu. 7id august 1807 gæččali 
son skipaiues vuostas have jottet mut- 
tom dæno alde. Muittaluvvu, atte ol- 
lo olbmuk marre dokko gæččat, moft 
dat manńa daina caicas olbmain, gi 
skipa aiggo jođetet dolain ja livđin. 
Skipa jotŧai, mutto orosti. đasta maq- 
qelaš. Ja olbmuk boagostegje ja bilk- 
kedegje su. Fulton divoi mašina, ja. 
skipa manai dasto jottelet ouddan. 
Æi šat l:>oagostam olbmuk, mutto gul- 
lui dušše avvo-biškas. Skipa namma 
hti »Klermont«, ja dat manai inila 
dimost.

Daina vuostas dampain legje- 
gærrok (juvlak) goabbag bælde skipa. 
Dak jorre ja dolvvo skipa oudđan. 
RuoŧalašErikson (1803— 89) hutkai pro- 
pela, ja »gærrok« erit heittujuvvujeg- 
je. Nuftgo min lokkek dittek, de ad- 
nujuvvujek min aige propælak.

Dak vuostas dampak legje diet'- 
talas smavv-ak. Min aige læ rakka- 
duvvum hirbmos stuora dampak, mak 
jottek stuora avi rasta. Dak lcek olle& 
ædnamgappalagak, bagjel 200 metar 
gukku. Daina læ sagje 2500 olbmui, 
nuft atte ouddamærka diti buok assek 
Hammerfest gavpugest šiettašegje dag- 
gar damppi. Dušše skipa olbmui lok- 
ko læ 600, ja daina læk 250 öađđa- 
goaivvo ja 50 mašinista.

Lievdde-dampai huŧkam  dagai 
olbmui hærran avi bagjel, nuft atte 
si bittek vuostebiegain ja ravnjin.

Norga vuostas damppa læi »Kon- 
stilušonen*. Dat ostujuvvui England- 
ast ja valddui adnoi 1827. Dat læi 
okta ucca gærro-dampaš. Olbmuk leg- 
je dalle diettalas ibmašest, ja go damp-



pa bođi gosage, de sukke olbmuk gil- 
vo vadnasiguim gæeSat dain. I oggum 
damppa boattet. riekta gađdai; balle 
dollavahagest. 1840 rakkaduvvui vuos- 
tas damppa Norgast, Horten gavpu- 
gest. Masina dasa ostujuvvui Eng- 
landast. 1837 algge dampak jottet 
gidda Davve-Norggi. Mangas gadde 
daggar skipa olles gobmen. Ja go 
aido dalle sadde hæjos bivdđo jagek, 
de doivvu fiskarak, atte dat læi dam- 
pai sivva. Dak makka baldde guole 
erit eoakkasin. Fiskarak vaiddalegje 
damditi ædnam-hærrai.

311 bibal siste gavdimi.
Muttom 70 jakkasas ohnai Ame- 

rikast galgai sirddet nubbe sagjai bar- 
nes lusa. Son læi nuorran læmas 
soađest ja oagoi dal 12 dollar pen§ona 
jagest. Go son læi eoaggemen galvos 
eoakkai, de son i diettam jesge gal 
gaigo son valddet mieldes dam boares 
bibal, mi læi baceatn Sara siesa maŋ- 
T]el. Siessa læi jabmam 35 jage  gæ- 
cest ja Marsh, dat boares olmai i læm 
lokkam dam bibal goassege Go son 
dal ravasti bibal, gavnai sou vuostas 
l)lađe gaskast ovta dollar-seddal. Nub- 
be blađe duokken læi inaidai rutta- 
seddal. Son saddai il)inasi. Ja son i 
hæittam oiuldalgo hei mannatn bibala 
eađa. Ja juokke blađe gaskast legje 
ruttaseddalak. Son gavnai 3000 rut- 
taseddala, oktibuok 4867 dollar.

Ja son gađai sagga, go son i 
ouddal læm lokkam dam biba.

Welliuaim
i sadda dam gæsege jottat Davve-poli 
aimoskipaines, danuego aimoskipa vie- 
so Spitsbergast læ garra dalkke hag- 
jim. Ja dat valdda aige rakkađet dam 
bajas. Sadda nu marjrjed cakca.

Dutkam.
Kandiđat K nut DahL læ dam gæse 
læmas Porsangost duŧkameri, moft 
luossa godđa jogast ja danr guole æra 
dilalasvuođa.

*
Muttom nisson, Resvold-Dieseth 

(emed læ fast studerim ja dutkam ra- 
sid Alatægjost, bævca bælde Porsango, 
Lagesvuonast ja Dænost.

Boakkodavdda
gullu Ruosarikast.

tam. Gosi juokke gærde go gessu- 
juvvu, bacek muttom vuoitok, maidi 
æigad i boađe, vaiko gæssemlista mai 
alo dieđetuvvu avisain ja muđoi rnai- 
dai. Nuft læ maidai rninge blađest 
alo sisavalddurn vuoittolista.

Oktibuok læk viegakætta 54 cuo- 
đekruvnasa§ vuoito, ja 15 vitta cuođe- 
kruvnasas vuoito. Æ reb daid i læk 
vela boattam æigad dam 20,000 kruv- 
nasa§ vuittoi, mi vuostas juli 1907 
gaceai serie-nummar 2869 ja oblg. nr. 
8 ala. Danr lakai læk, æreb dam 
mar]emu§ gæssema, 70 vuoiŧo — okti- 
buok 32000 kr. maidi i vel oktage 
æigad læk boattain.

Mi aiggop daggo bokte bivddet 
min lokkid, gæina læs obliga§ona, 
bærraigæSeat alo, go garssemlista die- 
đetuvvu, ja i vajaldattet dam goasse- 
ge. Nago vuoitto gacca dam obliga- 
sona ala, mi læ du duokken. Don 
oagok maidai gæssemlista buok gæsse- 
mi bagjel gidda dam rajest go lotte- 
rie (1899) algi, sattefal bivdak 
dam præinieobliga§ona kontorast Kri- 
stianiast. Mutto 5 erasas frimærka 
fal fe'rttek mielde saddet.

M uitto-ba^e.
Cuođe jage læ dal dam ragjai, 

go engelas soatteskipak vigge stajedet 
Hammerfest. Dalle læi Harnmerfest- 
ast ucca ladnas, ja dar-t bacee engalas 
skipaid nuft, atte dak §adde §moalg- 
gadak ouddalgo sisabesse. Dal læk 
Hammerfestast 22. juli bajasceggiin 
muittobage đam dapatus diti. Dalle bæ- 
lostuvvui Hammerfesta arjalasvuođain.

Stnoradiggeolbma avnas.
Muttom sisasaddijægje oidnu >Nord- 
kap«ast arvvalæmen valljit Honnings- 
vage oapatægje Olav Andreassen Ja- 
kob Andersen sagjai.

Vuoitok, mak æi læk viggum.
Præmieobligasona lotteriast læk maiiga 
vuoito, maidi æigad i læk vel boat-

(jirje rika raje alde,
Ruota ja Norga gaskast.

Arvvalifcim sisa oaggot dam bit- 
ta »S. Muittalægjai«, jos lifce sagje.

Nuftgo mon dieđam, de læ dag- 
gar vierro Ruotarika Samin: Si almo- 
tek juo cakca dalvest, atte si jottajek 
Norgi gæsseg. Ja si orruk đobbe 5 
mano, morbmes mano rajest gidda 
ragad mano ragjai. Ja  sist læ dam 
aige sæmma njuolggadvuotta Norgast, 
go Norga Saminge. Mutto orru læmen 
imas, go Norgalagak læk soabmasak 
juokke dusse alde nu grantok, jos fal

Ruota-Sabmelas mædda dakkalet ucca 
fæila§, mi i læk mange væra. Oudda- 
mærka diti, nuftgo mon gullim dast 
muttomin: 9 olbma legje vuolggemen 
Sætermoast vieggat aldsesæsek biebmo 
Sist legje 2 hærge mielde. De bissa- 
negje muttom jalggadassi, gost legje 
soakke-nruorak, inutto gost i oktage 
olmu§ valddam aldsesis goassege ra- 
sid. De dæivai inuttom Daca sin. Ja 
son dajai, atte dat læ su rasse-valđ- 
diin baikke. Samek legje valddam 
inuttom ovsicl muorain erit. De Da- 
ca dagai gæccalmasa, ja  dat bođi la- 
.ga ouddi. Samek §adde rnakset 9 kr. 
daina ovsin, maid si legje ferttim 
valddet eril, arnasek hergi lavcek dai- 
di sorrut.

Mutto dal mai]r|el læ lærnaä 
muttotn æra lagan færran, mast mon 
oainam, atte inuttom Norgalagak læk 
verrodagain ribadæmen Samest ru- 
đaid.

Polnost 27/6 1909.
P  . A . T h  u r L

Sam egiela studerim .
Mađjaralas, professor Frants Bathorir 
jođi juli nrano gaska rajest Norga ja 
Anare bokte Kolanjarggi. Dobbe mac- 
ca son Plelseg, Moskwa ja Petersborg. 
gavpug bokte ruoktot Ungarni.

Mi sarnodeimek daina gielladut- 
kin. Son læi erinoamacet studerim 
Anare Samegiela. Son læ golma gær- 
de juo oappaladdam Norga Sameæd- 
nama. Son muittali, atte son læ dat 
aidno olmu§ Ungarnast, gi lce stude- 
rim Samegiela. Okta hui §iega, us- 
teb mielala§ olmai. Mi savvap sudnji 
likkolas ja liavskes ræiso.

Samegiel manai avisa.
Darogilli olgusbottek moanak 

rnanai avisak. Ja dak læk avkala^aK 
ja buktek manaidi ollo ilo ja havske- 
vuođa, ja maidai ollo oapa ja nævva- 
gid. Mi læp manga gærde jurda§am,. 
atte Same' manaidi maidai galga§i 
læt avisa. Dal go moanak særvek 
gekek algget barggat Sami gas- 
kast, ja dal gieskad legje si boattam 
coakkai Troandemi rađđadallat, rnoft 
dat barggo buoremusat galgasi oude- 
duvvut. Mi læp jurdasam dam, igo 
soames daina servin algasi olgusdoai- 
matet avisa Same manaidi sin ædne- 
gilli. I daggar blađđe darbas læt nu 
stuores. »S. M.« redaktørast læi jur- 
da boattet dam coaggemi Troande-



Gæca dast!
Cxoarromidi baiddelinidi, assas ja  garra stoffaidi, gaggasiđi, 

buoklagas nakidi, bæskanakidi ja  læiraidi læk jura Sillgt?r original 
goaiTom-lliašinak dak nannosemusak, bistelemusak, jaskademusak 
ja  buoremnsak buok æra masinsortain mailmesŧ. Apparatak điedno- 

I midi, namma-goarromidi ja  manga æralagaš savnjidi cuvvuk mašinai 
mielde. Cabba, polerijuvvum, čuovgge lokke-kasak (jorbba lokkek) 
cuvvuk maidai mielđe dattoma bokte. Halbes, gæppa ja  gukkeš 
mannosaš makseämk. Dinggomak vuostaivalddujuvvujek' maidai Same- 
gillige. Masinak fidnijuvvujek dušše min jo tti bokte daihe vuiggi- 
staga mist.

Singer Co. Syniaskin
Tromsø.

legje dalle coagganam dokko, ja inai- 
dai ollo uuoragærdde.

mest, mutto diletesvuotta i luoittam 
dam. Mist læi jurda arvvaladdat mai- 
dai dam a§e birra dai servi airasi- 
guitn. Mi điettep buokak, atte jos 
mi ovta oimusčærda dattop oudedet 
stuoreb bajasčuvggitussi ja oasalas- 
vutti, de ferttep mi algget barggat 
juo manai gaskast.

Mi diktep dam min jurddaga 
dam blađe mielde mannat gukkebuidi. 
Nago soames Sami ustebin bajasvald- 
da jurddaga ja algga olgusdoaimatet 
avisa Sami manaidi sin rakis ædne- 
gilli. I oktage gal saddaši æmbo il- 
loi go mi.

Ŧroafiđem bisma W exelsen
læ jabmam.

Stuoradigge-avđnasak
Dyfjorast legje ædnag valljijæg- 

jek boattain coakkai. Si servve stein- 
met Isak Saba stuoradiggeolmajen go 
valgga šadda. Dat i šaddam valddut 
stemmim vuollai gi suppleantan gal- 
gai valljijuvvut'.

#
Bæralvagest læi maidai gieskad 

coagganæbrne. Dast servve si valljit 
Dæno valđde Moe stuoradiggeolmajeu.

H:
Min mielast orro nuft læmen, atte 

Nuortta-Sameæduamest šadda juobba 
dam guQVtost valljijuvvut. Dam guok- 
te olbma harrai vissa šadda dobbe 
naggo valljijegji gaskast.

860 giela
sardnujuvvujek mailmest, muittal ge- 
ografa Balbi.

Koleradavdda
bagjan æmbo ja æmbo Ruošarikast. 
Maidai boakkodavdda læ Davve-Ruo- 
šarikast.

Öarje-Sameoednaiii
oapatægjesærvve bođi coakkai dam 
gæse Göakgieddest. Mutto hui uccan 
oapatægjek botte dokko, dušše 5.

Æi læk viesso-cækkok.
Okta Guovddageinolaš vaiddal, atte 

sin lakkasin æi læk đknbarolbmak, 
daggarak gæk viesoid cekkuk ja big- 
jek bajas, erinoamaoet bonde viesoid. 
Đobbe lif'či dal barggo gńovte, golma 
daggar olbmai.

M o iti.
Gavpug valdde dalost legje guo- 

sek. Buok gavpug allanalag olbmuk !

Guosek legje avost. Dalo nuora 
æmed đoarjoti vidneglasaid gusidi ja læi 
nu mogjai, erinoamačet nuoragærddai.

Hærrak šadde avvoi ja sardno- 
jak. Varra cirgoi jottelet sin suonai 
rnielde, ja nierak liegganegje. Sin eal- 
mek šadde nu šærradak. — Si legje 
lavllom ilassači go jiedna læi rievd- 
damrak. De heitte si. — Mutto dat 
lavllom læi dakkam sin jidnelen ja de 
ribme si bæile riegjat .Ja riegjam šad- 
dai stuoreb marjestaga. Ja de aigge si 
čoriimadaddat bævddai ja ræšket go 
duom dam sane dagje.

Maidai nissonakge legje avost. Dat 
læi nu sui'tas go olbmak legje »avost 
ja havskajek,« — ja de diettalas legje 
nissonak maidai havskes lanjast. — 
Mutt-o vidne dugjui sin lutŧe æra la- 
kai go olbmai lutte. Æi si riegjam 
ja æige cormastadđam bævddai. I sin 
varra borššogoattam. Dušše sin dovd- 
do dego stuoroi ja si šadde sardnajeb- 
bok. Čalmek sturru ja šadde laktasak.

Nubbe bælde piano čiegast čok- 
kai muttom nuora nieidda hærvvarasi 
duokken. — Son læi šoavkkad, ja su 
stuora, alek čalmin legje gadnjalak. 
Ja čiero calmid gæcai son dam nuora 
olbma ala, gi cokkai valdde baldast. 
Vuoi, moft son dadde rakisti dam 
nuora olbma!

Valdde ja æmed devdiga goab- 
bag vuoro dam nuora olbina glasa. Ja 
son gurri daiđ jurdašamkætta. Na i 
dat daga maidege dam have go læm 
valdde guosest! Mutto čahnek sust fai 
girkke ja varra lieggani. Ja de læi 
songe alggam suollemasat čormastad- | 
dat bævde ja ræškastaddat, go soames j 
gussin læikastalai. Ja nissonak maidai 1

boagostegje. Go juo valdđe ja hær- 
rak boagostegje, de đatge læikastæb- 
me dokki sigjiđige.

Mutto nieidda ciegast šovkodi đa- 
đe mielcie go duot nuora olmai gurri 
nubbe glasa nubbe mai]est, Baksamak. 
livadegje ja calmek divve gadnjalin., 
Sudnji dagai baha oaidnet duom nuo- 
ra oibma garremen. — De čarvvi son 
čalmides gidda ja gadnjalak goikku. 
Mutto son gæcasti fast bajas. Ja juok- 
ke alo go valdde devdi dam nuora 
olbma vidneglasa, bnile nieidast čal- 
mek gadnjali siste. Ja son čarvvi 'su 
smavva čormaides gidda nu čavgga,. 
atte gagak cigge nake sisa.

\ Tuci moft dadde guddi vašxe daicl 
oibmaidi. Ja hilgoi nissonid Hilgoi 
daid. Æi clak læm su mielast æmbo 
væra, go sist læi nu uccan olmušiaš- 
vuotta. Go adne dam suotasen læt 
garrim olbmai særvest. Ja storrajegje 
vel boagostet, go duek dai gaskaid 
vei šleidclošegje.

Son ruvsodi ja gaski baksami- 
des nuft atte vardi.

Ja dansset vel duoiguim, gæk æi 
biso baljo čuoggot ja gæina gukkas 
juo gavgga vine ja vuola hagja.

Sonrak issorassi šaddai ja agetuvai.
(Lasse mai]eb nummarest.)

Oaste Ibisso!
Okta vehaš adnum patron rikko-bisso- 
læ must vuovddet halbes hadđai. 
Buorre ja vuogas navdde-bisso.

Oaste čallus mudnji.
Peder Andersen Sanđvik 

pr. Kolvik.


